
Que destacaría como idea clave 
respecto dos sistemas de monito-
rización?
Son ferramentas e hai que saber 
como utilizalas ben, para que va-
len, ata onde chegan e, quizais, que 
outros instrumentos poderiamos 
necesitar, porque non todas chegan 
a todos os sitios. Hai empresas que 
teñen unhas cantas aplicacións que 
funcionan xuntas e hai outras que 
soamente teñen unha e funciona por 

AURORA VILLARROEL, CONSULTORA VETERINARIA

“Dos sistemas de monitorización 
espérase que sexan como un 
traballador que non dorme, non 
cobra e o fai todo”
De Maui (Hawai) ata Lugo viaxou a veterinaria Aurora Villarroel para 
intervir como relatora na vixésima edición das Xornadas Técnicas de 
Seragro. Tras máis de dúas décadas traballando nos Estados Unidos, 
Villarroel presentou na súa exposición a súa experiencia como consultora 
en granxas que empregan sistemas de monitorización. 

separado. Isto obrígache a combi-
nar varias e pode ser que te atopes 
con que non todas se conectan en-
tre si. Ese é un grande hándicap: os 
sistemas non falan entre si. Por iso 
sempre lles digo aos gandeiros que, 
antes de meterse en nada (algo que 
hoxe en día é difícil porque a maio-
ría da xente xa ten algo), miren se 
van poder expandilo, porque, se non, 
acabarán traballando con catro ou 
cinco pantallas.

É ese o principal problema ao que 
se enfronta un usuario que queira 
implementalos na súa granxa?
Problemas hai varios. O primeiro é 
que se di que coa maioría dos siste-
mas se poden facer moitas cousas, 
e é certo, pero é a persoa a que ten 
que facelas baseándose nos da-
tos que se lle proporcionan. Estas 
aplicacións recollen a información, 
coma un computador. O posterior 
traballo de interpretación corres-
póndelle ao usuario. 

Tamén hai confusión respecto 
da súa función en canto á preven-
ción de enfermidades. Poderachas 
detectar antes de tempo, pero non 
as prevén. O que vas previlas es ti, 
gandeiro, veterinario ou consultor, 
unha vez que vexas no sistema que 
tes, por exemplo, moitas vacas en-
fermas no curral das recentemente 
paridas. Es ti o que modificas pa-
tróns en función dos datos e, desa 
forma, prevés enfermidades.

Xéranse demasiadas expectativas 
ao seu redor?
Dos sistemas de monitorización es-
pérase que sexan coma un traba-
llador que non dorme, non cobra 
e o fai todo, e iso non é así. Como 
dicía, son ferramentas. Un exemplo 
que eu adoito poñer é o dun coche 
no que entras por primeira vez. 
Nese momento, o primeiro que fas 
é axustar o retrovisor, adaptalo a 
ti. Pois o mesmo pasa con isto: hai 
que adaptalos e a maioría non sabe 
que hai que facelo, nin como face-
lo. Ese é, quizais, o problema máis 

destacable: hai algúns softwares 
que non se poden adaptar. Con eles 
acadas un 70-80 % do que preten-
das, porque un estándar non vale 
para todos os casos.

O uso destas ferramentas impli-
ca un cambio na forma de ver as 
granxas e/ou na formación do 
persoal?
É difícil de dicir, porque hai tantí-
sima variación nas granxas e nos 
tipos de colaboradores que teñen... 
Eu diría que realmente non é ne-
cesaria formación oficial. O que fai 
falta é usalas máis. 

En relación con isto, unha pre-
gunta que me adoita facer moita 
xente é se agora o gandeiro ten que 
estar diante do ordenador oito ho-
ras ao día. A resposta é que non. Hai 
listas que son diarias (inseminación, 
vacas enfermas, produción de leite, 
partos, secados...), pero despois hai 
listaxes que se fan unha vez á sema-
na e outras que se miran mes a mes. 

Ten tempo un gandeiro, durante o 
seu día a día, de revisar os datos que 
lle van proporcionando estes siste-
mas, a maiores de atender a granxa?
Eu aos meus clientes dígolles que 
lles dá tempo a revisar as súas listas 
diarias antes de acabar o café por-
que, se tardan máis de cinco ou dez 
minutos, algo está mal. Cinco ou dez 
minutos tenos calquera e, desta ma-
neira, o que se fai é acurtar o traba-
llo diario en polo menos dúas horas. 
Con esta rutina, vaste metendo cada 
vez máis no computador, conforme 
te vas afacendo a el e vas identifi-
cando patróns. 

Claro, a aplicación o que fai é de-
tectar variacións fóra do normal, 

 “UNHA PREGUNTA QUE ME 
ADOITA FACER MOITA XENTE 
É SE AGORA O GANDEIRO 
TEN QUE ESTAR DIANTE DO 
ORDENADOR OITO HORAS AO 
DÍA. A RESPOSTA É QUE NON”

pero, por exemplo, se as vacas ca-
miñan máis, non sabe se é porque 
están en celo, porque alguén deixou 
a porta aberta ou porque se meteu 
un can no curral e está a facer que 
se movan. Sinala cales se moveron 
máis e o gandeiro, no canto de pasar 
dúas horas mirando todo o rabaño, 
despois de dedicar dez minutos a 
consultar a lista, poderá centrarse 
no grupo que lle está destacando o 
software.

Cal é o perfil do cliente co que tra-
balla nos Estados Unidos? 
Hai de todo. Aos gandeiros novos, 
os que van tomando a remuda xe-
racional, é aos que máis lles gusta 
a tecnoloxía. En tamaños de granxa 
teño desde 260 ata 4000 vacas. En 
xeral, o perfil é o daquel que quere 
mellorar, porque eu non me dedico 
ao básico, senón que vou un paso 
máis aló. Usamos a información 
para facer cambios no manexo, en 
como se organiza o traballo, no tipo 
de funcións que se realizan, nos 
tratamentos…  

Ve aos gandeiros españois prepa-
rados para facerlle fronte a este 
nivel de dixitalización?
Creo que en España temos tenden-
cia a facer de menos o que sabemos 
e o que temos. Temos un complexo 
de inferioridade impresionante. Aquí 
sempre estamos a falar do que se fai 
alí e, cando fun aos Estados Unidos 
por primeira vez, acudín a unha con-
ferencia na que, sorpresa, todo era 
falar do que estaban a facer os eu-
ropeos. Estamos a copiarnos os uns 
os outros, no canto de centrarnos en 
ver que fai falta para o animal ou 
para a granxa.

Neste sentido, e aínda que ninguén 
coñece a súa granxa e as súas vacas 
mellor que o gandeiro, a miña fun-
ción é atopar información, a través 
dos datos, que eles quizais non teñen 
tempo de ver.  

Hai granxas coas que se cadra levo 
sete anos e que non visitei nunca, 
cuxos donos non vin en persoa, pero 
si sei como traballan, como funcio-
nan as súas vacas, en canto se des-
vían algo sei por onde vai... Digamos 
que son como un sistema de monito-
rización, pero vou máis aló. 

SISTEMA DESSSIIISSSTTTEEEMMMAAA DDDEEE
VENTILACIÓNVVVEEENNNTTTIIILLLAAACCCIIIÓÓÓNNN
THITTTHHHIII SILENCIOSOS

BAJO CONSUMO

ARRANQUE AUTOMÁTICO POR

THI

COMPATIBLES CON RIEGO

Y MUCHO MÁS!!

GGRRAANNJJAA DDEE RREECCRRIIAAGRANJA DE RECRIA
Cubiculos para terneros
Cornadizas varias edades
Pastizales AUTOLOCK
Arrobaderas ELMEGA
Bebederos revoltables
ELMEGA

MATERIAL ORIGINAL

CUBICULOS
FLEXIBLES
CUBICULOS
FLEXIBLES

APLICADOR DE PURIN

Prepárate para una nueva era en la gestión de
resíduos agrícolas!

Con este nuevo utensilio no sólo estarás
aplicando purín, ¡estarás transformando tu
forma de trabajar la tierra! Diseñado para
ofrecer eficiencia y sostenibilidad, este
aplicador reduce el desperdicio y maximiza el
rendimiento de tus cultivos.

FABRICADO
EN

GALICIA

FABRICADO
EN

GALICIA

ARRIMADOR
DE COMIDA

ARRIMA
AIREA
BARRE

